
ABSTRACT

A good understanding regarding material behavior and mechanical properties
of material is important especially during design process of a structure to ensure that
the structure is safe, whether it is building and bridge, or in machine and motor, or
ship and submarine or aircraft and antenna. Due to this reason, deep study needs to
be done to ensure the safety of a component during design process of a product. In
this research; design and fabrication of jigs for shear stress experiments, some
consideration has been taken. They are mechanical properties of material, safety
properties and suitable design characteristics. This is important to ensure that the jigs
produced are safe and easy to use. With assistance from software such as Solidwork
for designing process and Msc Patran/Nastran for Finite Element Analysis (FEA),
design and analysis process can be done easier and accurate. This research also

includes Milling Process, which is used to produce the jigs.

BAB 1

PENGENALAN

1.0  Latar belakang projek

Jigs adalah merupakan satu alat yang digunakan untuk memegang, menahan,
melandas ataupun sebagai satu alat yang menolong untuk memudahkan sesuatu kerja
yang dilakukan yang melibatkan daya dan pergerakan. Jigs juga adalah berperanan
sebagai alat untuk tidak memesongkan benda kerja atau dengan kata lain adalah sebagai
alat pemegang sesuatu bahan kerja supaya bahan tersebut berada pada kedudukan yang
tetap. Kebiasaannya jigs digunakan untuk menahan sesuatu benda kerja supaya berada
pada kedudukan yang dikehendaki.

Jika kita perhatikan sebelum ini, masih lagi belum popular ujian daya ricih ke
atas sesuatu bahan dilakukan dengan menggunakan Universal Testing Machine (UTM)
Instron 8802. Hal yang demikian adalah kerana UTM Instron 8802 tidak berkemampuan
untuk melakukan ujian daya ricih jika tidak menggunakan alatan tambahan. Untuk itu,
sejenis jigs direkakan khas untuk membolehkan ujian daya ricih ke atas sesuatu bahan
dilakukan dengan menggunakan UTM Instron 8802. Jigs yang direka ini adalah untuk
memegang bahan yang hendak diuji pada UTM Instron 8802 dan seterusnya dapat
melaraskan daya-daya yang perlu dikenakan pada tempat yang sepatutnya pada bahan
yang hendak diuji.

Dapat kita perhatikan sebelum ini, hanya beberapa kaedah yang digunakan untuk
membuat ujian ricih bahan. Antaranya adalah seperti Ujian Ricih Landasan Takikan - V



dan ujian Ricih Iosipescu. Kedua-dua kaedah ujian tersebut tidak menggunakan bantuan
mesin lain. Dengan adanya Jigs seperti ini dapat mempelbagaikan lagi kaedah untuk
membuat ujian ricih.

Dalam penghasilan jigs untuk ujian daya ricih yang digunakan pada Universal
Testing Machine (UTM) Instron 8802 ini, beberapa elemen penting perlulah diberi
perhatian seperti rekabentuk, ketahanan, kekuatan, dan kesesuaian. Sebelum
menghasilkan jigs tersebut, bahan-bahan ilmiah dikumpul terlebih dahulu dan seterusnya
dibuat kajian dan dianalisa.

Penghasilan jigs untuk ujian daya ricih ini sebenarnya dapat membantu sesiapa
sahaja yang ingin melakukan ujian daya ricih ke atas sesuatu bahan pada Universal
Testing Machine (UTM) Instron 8802 dengan lebih mudah dan tepat.

Seperti yang ingin kita ketahui, terdapat beberapa kebaikan hasil dari
perlaksanaan projek ini. Antaranya adalah seperi berikut:

e Membantu pelajar melakukan ujian ricih bahan komposit pada UTM Instron

8802
e Mempelbagaikan penggunaan UTM Instron 8802
e Menarik minat pelajar lain untuk menghasilkan sesuatu benda yang baru

untuk kemudahan bersama.



1.1 Objektif

Penghasilan jigs untuk ujian daya ricih ini dilaksanakan dengan bersandarkan
kepada beberapa objektif yang mana akan menjadi garis panduan semasa menghasilkan
jigs tersebut. Antara objektif utama penghasilan jigs untuk ujian daya ricih ini adalah
untuk menyediakan satu rekabentuk yang baik yang mana sesuai untuk digunakan dalam
ujian ricih untuk menguji bahan komposit. Selain itu, objektifnya juga adalah untuk
mencari kaedah yang sesuai untuk membentuk Jigs tersebut. Dengan kaedah yang telah
ditentukan ini, Jigs tersebut dibentuk mengikut rekabentuk yang telah direka.

1.2 Skop

Antara skop yang diketengahkan untuk menghasilkan jigs ini adalah untuk
mengkaji perbezaan rekabentuk untuk sesuatu ujian daya ricih. Antara lainnya adalah
merakabentuk dan menganalisis satu jigs untuk kegunaan dalam ujian daya ricih pada
Universal Testing Machine (UTM) Instron 8802. Berdasarkan kepada rekabentuk yang
dihasilkan, jigs yang akan dihasilkan mestilah dihasilkan atau dibentuk dengan
menggunakan kaedah ataupun proses yang sesuai. Proses yang dimaksudkan adalah
samada menggunakan kaedah memesin atau melalui kaedah tuangan.



BAB 2

KAJIAN ILMIAH

2.0 Pendahuluan

Jigs direka adalah untuk memudahkan sesuatu kerja dilakukan. Fungsi jigs
adalah untuk memegang sesuatu benda ketika benda tersebut sedang melakukan kerja
atau dilakukan kerja ke atasnya. Jigs akan memberikan kedudukan yang betul pada
benda kerja agar tidak terpesong ke arah lain apabila dikenakan daya.

Dalam kajian ilmiah ini, Jigs untuk ujian ricih akan dilihat dari segi kegunaannya
dan bagaimana ianya bekerja. Jigs untuk ujian ricih yang direka ini akan digunakan pada
UTM Instron 8802. Oleh hal yang demikian, kesesuaiannya mestilah diambil kira.
Dalam bab ini juga akan diperlihatkan jigs untuk ujian ricih yang telah pun sedia ada dan
rekabentuknya akan dijadikan asas untuk rekaan yang terbaru. Spesimen yang akan
digunakan untuk ujian ini adalah komposit dan saiz piawai dari ASTM Standard mestilah
dirujuk.

Jigs yang direka ini pula mestilah melalui proses febrikasi, dan hal yang
demikian juga akan melibatkan proses kajian untuk membentuk Jigs tersebut dan juga
bahan yang sesuai untuk digunakan.



2.1 Ujian Ricih Iosipescu

Ujian ricih losipescu “losipescu shear test” mula dibangunkan dengan aktifnya
pada akhir tahun 1970°an dan awal 1980’an. lanya dibangunkan adalah bertujan untu
menguji bahan komposit. Golonagan yang bertanggungjawab dalam pembangunan ujian
ini adalah dari kumpulan penyelidik bahan komposit dari Univertity Of Wyoming. Pada
masa tersebut, sejumlah besar jigs dan juga alatan ujian telah pun disediakan untuk
kumpulan penyelidik serata dunia. Sehinggalah ke hari ini, penggunaan dan kaedah ujian
telah pun berkembang dengan begitu meluas. ASTM Standard D 5379 menunjukkan
kaedah ujian yang pertama kali dikeluarkan dalam tahun 1993. kaedah ujian juga turut di
keluarkan dalam standard tersebut.

Dalam ujian ricih losipescu ini, satu alatan yang digunakan untuk ujian tersebut
telah pun dihasilkan. Alatan tersebut pasa keseluruhannya memaparkan teknik ricihan
pada komposit yang hendak diuji. Alatan tersebut dipanggil losipescu Shear Test
Fixture.

Jigs yang digunakan di dalam ujian ini adalah sebagai alat untuk memegang
spesimen. Pada bahagian Jigs ini terdapat perlarasan yang bertujuan untuk memastikan
spesimen berada betul-betul pada kedudukannya dan tidak akan tergelicir ketika ujian
sedang dijalankan.

Rajah 2.0: Ujian Ricih losipescu



2.2 Ujian Ricih Landasan Takikan - V

Satu lagi kaedah ujian ricih yang juga menggunakan komposit sebagai bahan
spesimen adalah ujian ricih landasan takikan - V (V-notch rail shear test). Kaedah ujian
ini dibangunkan di University of Wyonming dan kemudiannya disambung di University
of Utah. Hal yang demikian adalah untuk menggabungkan kaedah ujian ricih losipescu
dan kaedah ujian dua landasan bagi mendapatkan hasil yang terbaik. Spesimen 90°
takiakan - V adalah sama dan digabungkan kedalam kedua-dua kaedah ini.

Rajah 2.1: Ujian Ricih Landasan Takikan - V



Masalah keupayaan terhadap standard kaedah ujian ricih losipescu apabila
menguji beberapa bahan adalah terdapat bahagian yang hancur pada pinggir spesimen
dalam kawasan di mana ianya dikenakan beban oleh Jigs. Kaedah ujian ricih dua-
landasan pula menggunakan apitan landasan ke atas dua pinggir bagi spesimen oleh
enam skru yang melalui lubang dalam spesimen. Namun begitu, gelinciran spesimen
dalam landasan boleh menyebabkan ujian ini gagal sebelum masanya kerana sentuhan

pinggir skru bagi lubang spesimen akan menyebabkan spesimen patah.

Rajah 2.2: Alatan yang digunakan dalam Ujian Ricih Landasan Takikan - V



2.3 Spesimen

Komposit yang hendah diuji pula mestilah mengikut saiz piawai spesimen yang
telah ditetapkan. Saiz tersebut adalah digunakan diseluruh dunia untuk menguji ricihan
pada bahan komposit.

Standard saiz bagi spesimen komposit adalah berukuran panjang 3 inci (76.2
mm),0.75 inci (19.1 mm) lebar, dan 0.5 inci (12.7 mm) tebal. Tapi, pada kebiasaannya
saiz ketebalan pada spesimen tersebut yang biasa digunakan adalah 0.1 inci. Kedudukan
spesimen pula pada bahagian Jigs mestilah berada pada kedudukan yang betul-betul
sepadan.

Pada bahagian tengah spesimen pula mempunyai sudut 90° takikan dan bersaiz
10 mm dibuat secara menyisi. Takikan yang dibuat adalah berbentuk “V”. Takikan “V”
ini adalah bertuyjuan untuk mendahului dan sebagai landasan permulaan untuk
berlakunya terikan ricih pada spesimen semasa ujian dimulakan.

Rajah 2.3: Contoh spesimen yang digunakan

Rajah 2.4: Saiz spesimen mengikut ASTM Standard

2.4 Mesin Ujian Serbaguna (UTM Instron 8802)

UTM Instron 8802 kebiasaannya digunakan untuk menguji tegangan, tekanan
dan sebagainya. lanya mempunyai keupayaan maksima untuk menghasilkan daya
sebanyak 250 KN.

Pengapit pada UTM Instron 8802 adalah berfungsi untuk mengapit bahan atau
spesimen yang hendak diuji. Pengapit ini mempunyai diameter 160 mm. Luas bukaan

pengapit ini adalah 45 mm. Kedalaman pada bahagian pengapit ini pula adalah 50 mm.

Rajah 2.5: Pengapit pada UTM Instron 8802



